Azərbaycan Respublikasında beynəlxalq, yerli  humanitar və bu sahədəki inkişaf 

təşkilatlarının fəaliyyətinin əlaqələndirilməsi haqqında qısa

Azərbaycan Respublikası Prezidentinin 1995-ci il 15 yanvar tarixli 144 nömrəli Sərəncamı ilə Beynəlxalq Humanitar Yardım üzrə Respublika Komissiyası (bundan sonra Komissiya) yaradılmışdır.
Azərbaycan Respublikası Prezidentinin 2010-cu il 5 mart tarixli 785 nömrəli Sərəncamı ilə Azərbaycan Respublikası Baş nazirinin müavini cənab Əli Həsənov yenidən Komissiyanın sədri olmaqla həmin Komissiyanın yeni tərkibi təsdiq edilmişdir.
Azərbaycan Respublikası Prezidentinin 2004-cü il 1 iyul tarixli Sərəncamı ilə təsdiq edilmiş «Qaçqınların və məcburi köçkünlərin yaşayış şəraitinin yaxşılaşdırılması və məşğulluğunun artırılması üzrə Dövlət Proqramı»nın 3.1-ci bəndinə və həmin Dövlət Proqramının icrası ilə əlaqədar Azərbaycan Respublikası Nazirlər Kabinetinin 2004-cü il 4 noyabr tarixli 232s nömrəli sərəncamı ilə təsdiq edilmiş Tədbirlər Planına 3.1-cı bəndinə əsasən respublikadakı beynəlxalq, yerli humanitar və bu sahədəki inkişaf təşkilatlarının fəaliyyəti Komissiya tərəfindən əlaqələndirilir.
Həmin Dövlət Proqramının icrası ilə bağlı Azərbaycan Respublikası Nazirlər Kabinetinin 2004-cü il 4 noyabr tarixli Sərəncamı ilə təsdiq edilmiş Tədbirlər Planının 3.6-cı bəndinə uyğun olaraq Komissiya öz fəaliyyətini Azərbaycan Respublikası Nazirlər Kabineti Aparatının qaçqınların, məcburi köçkünlərin problemləri, miqrasiya və beynəlxalq təşkilatlarla iş şöbəsi vasitəsilə həyata keçirir.
Komissiya həmin təşkilatların dövlət qeydiyyatına alınması və ləğvi, nizamnamələrində əlavə və dəyişikliyin edilməsi, təsisçiliyin dəyişdirilməsi, vergi, gömrük rüsumlarından azad olunması, təşkilatların əcnəbi əməkdaşlarının rüsumsuz viza ilə təmin edilməsi və s. məsələlərinin, bir milyona yaxın qaçqın və məcburi köçkünlərin, o cümlədən aztəminatlı əhalinin həyat səviyyəsinin yaxşılaşdırılması, sosial problemlərinin həlli sahəsində müvafiq dövlət orqanları, beynəlxalq, yerli humanitar və bu sahədəki inkişaf təşkilatları ilə birlikdə təhlillər və müzakirələr aparılmasını, prioritetlərin müəyyənləşdirilməsini, onların həlli ilə  əlaqədar tədbirlərin həyata keçirilməsini təmin edir.

Eyni zamanda həmin kateqoriyalardan olan əhalinin ərzaq, qeyri-ərzaq malları, sığınacaqla təmin olunması, səhiyyə, təhsil, mikro-maliyyə, özlərini saxlamaları üçün gəlir əldə edilməsi ilə bağlı iş yerlərinin yaradılması, onların arasında yoxsulluğun azaldılması və iqtisadi inkişaf üzrə uzunmüddətli, davamlı iqtisadi, sosial və demokratik, vətəndaş cəmiyyətinin inkişafını təmin etməyə yönəlmiş layihələrin icra edilməsini koordinasiya edir.

Həmçinin ölkəyə daxil olan humanitar yüklərin vergi və rüsumlara cəlb olunmadan, xidmət haqqı ödənilmədən rəsmiləşdirilməsi, təyinatı üzrə çatdırılması, beynəlxalq humanitar təşkilatların əcnəbi əməkdaşlarına humanitar viza açılması, qaçqın və məcburi köçkünlərin sıx məskunlaşma yerlərində infrastrukturun normal vəziyyətə salınması, icma inkişafı layihələrinin istiqamətləndirilməsi, repatriasiya, reabilitasiya, inkişaf layihələrinin yerinə yetirilməsi, işğaldan azad olunmuş ərazilərdə evlərin bərpası və qəsəbələrin salınması və s. məsələləri vahid mərkəzdən əlaqələndirir.

Komissiya tərəfindən yuxarıda göstərilən problemlərin həlli, inkişaf proqramları və nəzərdə tutulan digər layihələrlə bağlı məsələlər vaxtaşırı olaraq xarici ölkələrin Azərbaycandakı səfirliklərinin, beynəlxalq maliyyə qurumlarının, donor ölkələrin, beynəlxalq, yerli humanitar və bu sahədəki inkişaf təşkilatlarının rəhbərləri və nümayəndələri ilə ətraflı müzakirə edilərək aidiyyəti dövlət orqanları ilə əlaqələndirilməklə həyata keçirilir.

Azərbaycanda fəaliyyət göstərən beynəlxalq, yerli humanitar və bu sahədəki inkişaf təşkilatları tərəfindən həyata keçirilməsi nəzərdə tutulan layihələr və ərazilər əvvəlcədən Komissiya və aidiyyəti dövlət orqanları ilə razılaşdırılaraq həyata keçirilir, eyni zamanda həmin layihələr təşkilatların rəhbərləri ilə keçirilən görüşlərdə, aylıq iclaslarda, həmçinin seminar-müşavirələrdə ətraflı təhlil edilir, görüləcək perspektiv işlər müəyyənləşdirilir. 

Ölkə ərazisinə gətirilən bütün növ humanitar yüklərin gömrük rəsmiləşdirilməsi Azərbaycan Respublikası Nazirlər Kabinetinin müvafiq qərarlarına uyğun olaraq Komissiyanın müvafiq göstərişi əsasında həyata keçirilir.

Beynəlxalq, yerli humanitar və bu sahədəki inkişaf təşkilatları öz fəaliyyətləri barədə hər rübün və ilin sonunda Komissiyaya müvafiq formalara uyğun hesabat təqdim edirlər.

«Sosial sığorta haqqında» Azərbaycan Respublikası Qanununa dəyişikliklər və əlavələr edilməsi barədə Azərbaycan Respublikasının 2004-cü il 3 dekabr tarixli Qanununa və Azərbaycan Respublikası Prezidentinin 2005-ci il 6 iyun tarixli 250 nömrəli Fərmanına əsasən fəaliyyətləri Komissiya vasitəsilə əlaqələndirilən beynəlxalq, yerli humanitar və onların təsis etdikləri inkişaf təşkilatları (işəgötürənlər) donor ölkə, təşkilat, özəl şirkətlər tərəfindən maliyyələşdirilən humanitar proqramlar çərçivəsində ayrılan vəsait hesabına formalaşan əmək haqqı fonduna hesablanmış məcburi dövlət sosial sığorta haqqını ödəməkdən azad edilirlər (Azərbaycan Respublikası Prezidentinin 2004-cü il 1 iyul tarixli  298  nömrəli Sərəncamı ilə təsdiq olunmuş  «Qaçqınların və  məcburi  köçkünlərin yaşayış şəraitinin  yaxşılaşdırılması və məşğulluğunun  artırılması  üzrə Dövlət Proqramı»nın icrası müddətində).

Qeyd: 
1. Azərbaycanda fəaliyyət göstərən beynəlxalq və yerli humanitar təşkilatlar tərəfindən təsis edilmiş bank olmayan kredit təşkilatlarının fəaliyyəti də 2009-cu il 1 yanvar tarixədək Beynəlxalq Humanitar Yardım üzrə Respublika Komissiyası tərəfindən əlaqələndirilmişdir. 

